
Nuuk, 22.08.2007 
 
 
Inatsisartut suleriaasianni § 36 imm. 1 naapertorlugu Naalakkersuisunut apeqqut imaattoq matu-
muuna saqqummiuppara: 
 
Peqqinnissaqarfimmi katsorsaanermik suliaqarnerup pinaveersaartitsinermik peqqissutsi-
millu siuarsaanermik sammiveqartumik suliniutinik tapertaqartinnissaanut Naalakkersuisut 
suleriaasissanik najoqqutassiornerat sumut killippa? 
Najoqqutassat taakku piffissap qanoq sivisutigisup ingerlanerani timitalerneqassappat? 
(Inatsisartunut ilaasortaq Asii Chemnitz Narup, Inuit Ataqatigiit) 
 
 
Tunngavilersuut: 
Ullut tamaasa Peqqinnissaqarfik inuppassuarnit saaffigineqartarlunilu sullissivoq. Inuit tamakku 
pinaveersaartitsinermik peqqissuunissaannillu siuarsaanermik siunertaqartunik sunik neqeroorfigi-
neqartarnissaannik peqqinissaqarfimmi atorfeqartut sullissinerminni erseqqissumik najoqqutassior-
toqartariaqartoq qasseeriarlutik pisariaqartitsinerartarput. Peqqinnissakkut sulisut naliliinerat naa-
pertorlugu innuttaasut peqqissuunerunissaat inuiaqatigiinni pilertornerusumik anguneqarsinnaavoq 
pinaveersaartitsinermik aammalu peqqissutsimik siuarsaanermik suliniutit katsorsaarnermik suli-
nermut aaqqissuussamik ataqatigiissarneqartuuppata. Inatsisartut 2006-imi ukiaanerani ataatsimiin-
neranni “Inuuneritta”-p oqallisigineqarnerani Naalakkersuisut nalunaarutigaat matumani ujartorne-
qartunik najoqqutassiornissaq sulissuteqassallutik.  
 

 

 

 

 

 

 

 

 


